
Umura teyo yaasi

Abdul Aziz bnu Abdullahi bnu Baz

«Umura teyo yaasi» tila ceene wd ka a bara
beikpe jirimante Abdul Aziz bnu Baz (Irikpe ma ma
a sisibi) nmenee umura gbeiyo kpaar€ te nd nna
kpaar€ teyo yaasi ka a geiyo koo bara saucinte;
domi a 'n bara (umura) gbeiyo teyo hini cibayo
nmene ka a ba alsilaama ga a ma a umura te Irikpe
hambure nna sauci bdnp), koo gonoyo nna Irikpe
nmaareyo nna Irikpe Maa ceyo kdayo n ka za
Andebi d5 umura gbei fo kulu teyo kuna .

Umura teyo yaasi

Tilakpe (Wallafikpe)

Abdul Aziz bnu Abdullahi bnu Baz

Saabuyo kulu bara Irikpe Folonku nmene n), f3yo
nna saabuyo nna yéenaayo ma to A tim nna A diya
ga. Npa di banna,

Umura teyo nmene gbeiyo idummo ga . A kpaaré
go coukpe kulu sg :

1. Dé warka a baa umura teyo to niiya zayo do
(miikooti), n kani ka baa a 'n hime ka a bdnoo
geiyani,

. Zana yand weibdro bdnoo ba te, bda a gono tdada
aw heiyo kpiri kuna, faase ka a su ba kaba kooli nd
hali a tdada aw a heiyo kpiri ma beeni a 'n gei ka
hime .

Harubdr3 turaare dam a gaa ga ka su ba dam a
nmene umura teyo tunyu hinka ga. Dé bine a na hini




ka hime niiya zayo do (miikooti) taali si. Nga n kani
ka baa dé ato Maka a 'n hime ka du ka kaba kooli, dé
nna di ba bara a se sauci .

2. Harubdrd ma jina fo kulu ka & tata tatayo (boro
gaa dobu dobuyo zaka) kd a bdnoo ga ka du ka a
bdnoo taafe nna tunnu hinka; afo mé a gaa zeming
ganna ganna kamme daabuyo (za fumbe ka zimmu
cenne hinka ganna ganna kamme), afo nya mé a gaa
zeming bdnnd do kamme daabuyo (za jindé ka
zummu fumbe do) . N du ka kani ka baa tunnu hinka
di kulu mo bara ikpaareyo geiyanteyo .

Weibdro cere a jinayo ka a ddoma damyo nd a ba
dam ka umura teyo niiya za nna, a de ma bara jina
kad ado adoyo nna bonoo cibayo haya fo si a ga (a
bine ma su bara jina ki a gu a masu, dé bing jina ka
a ba nam a gda kama md honne) .

3. Sda di a 'n huroyo umura gbeiyo kuna niiya
hou a bing kuna ka senni nna a delle ka ci : "labbeika
umratan” (A Norukpe, a na N ceyo tutu umura teyo
nmene) aw "labbeika Alloohumma umratan” (Ni
Irikpe, a na N ceyo tutu umura teyo nmeng). Dé
warka 4 umura teyo niiya za bara kd 4 hamburu
umura di teyo monrdyo a zanai ganna aw ibere {5
hambure ganna, hini gono a s€ a 'n sarti dam a niiya
zayo di kuna ka ci :

ilan G add (Gula A (s
«Irikpe, dé haifo na a gei nna a su ba hini ka umura
w) teyo funtani, a boro féeriyo ka umura w) teyo




keiyani do nd nungu ka N na a gei di» . Cing wd
ymene cimmaniyo haya nd Dubdaata Az-Zubeir koo
weibdro nmene hadiisi (Irikpe ma yarda nna ala)-.

A banna a 'n Irikpe ceyo tutuyo meecing sénni
zarna Andebi nmene Irikpe ceyo tutuyo meecing taka
(Irikpe ma a f3 ka a sdabu ka a yeenani) , ngand:
G 5 Y oL 5 Sl Aaadl 5 aaall ) el ol iy G et 261 G,

«&ll

«labbeika Alloohumma labbeika, labbeika laa
shariika laka labbeika, inna al-hamda wa anniimata
laka wa al-mulk, laa shariika laka».
A gono ko gu N ceyo tutu, ni a Norukpe , a gono ko
gu N ceyo tutuy, a gono ko gu N ceyo tutu, wece si N
sg, a gono ko gu N ceyo tutu, sdabuyo nna hunayo
henno kulu bara N nmene n), nna meiyo kulu bdnoo,
wece si N se». A banna a 'n Irikpe ceyo tutuyo
meecing di (talbiya) ciyo bayani, nna Irikpe K4 A
Geiyo Maa ceyo nna A nmaareyo hali a 'n to Kiba dbo.

(Irikpe Maa ceyo di kuna harubdrdyo moo jinde
za weibdrdyo nyayo moo jinde baanani zapa haika
Andebi kpaasiyo tg, Irikpe ma yarda nna nla).

4.Dé a to Kaba do a 'n Irikpe ceyo tutuyo meecing
di (talbiya) ciyo keiyani ka tonni bii do ceeji ka
moojing yeeti a kamme ka a tatabu nna a kamme
gumo ka yei ka a susum dé zana ya teyo ba bara a s
sauci nya a su ba boroo cuuta nna n masuyo. Tonni
di tatabuyo do a 'n ci : "Bismillaahi wa Alloohu

1 Al-Beihaki nmene As-sunanu al-kubraa, lamba (10117) do.

Akbar" (Nna Irikpe Maa, Irikpe ya Bayo ka Bisa). Dé
tonni di susumyo ba gaabu a s nd a ma a tatabu nna
a kamme aw nna bunnu aw nna haifo zana ya taka,
saa di a 'n haika a na a tatabu nna di susum. Dé a
tatabuyo ba gaabu a s€ a 'n ciba a do kamme koo ci :
"Alloohu Akbar " (Irikpe ya Bayo ka Bisa), saa di a
su ba haika a ciba nna di cere susum .

Kdba kooliyo teyo ka boori nymene sharti nd Kaba
kdolikpe moo geiyo koo mooruyo nna ziibi ceene
nna ibeeri kulu; domi Kaba kooliyo bara nd zana
jingari faase de ka Kdba kooliyo kuna n na sénniyo
hini nd.

5. A 'n nam Kiba mo gono a kamme woo do
kamme a 'n du ka a kooli cee iye. (Kooliyo cee fo kulu
kuna) dé a to kdba goota ka a cibayo Yamani ganna
do kamme (ar-ruknu al-yamaanii)(1) a 'n goota di
tatabu nna a kamme gumbo dé zapa ya teyo ba bara
a se sauci, koo ci : "Bismillahi walloohu Akbar" (Nna
Irikpe Maa, Irikpe yd Bayo ka Bisa) , a suu goota di
susum. Dé bing a tatabuyo ba gaabu a se nd a ma a
nam ka kpee nna a kooliyo ka na haifo ciba a ga ka
bine ka na ci Allaahu Akbar; domi zapa ya na ka za
Andebi do (Irikpe ma a f3 ka a sdabu ka a yéenani).:

Ama tonni bii di cerg, a kiiba kooliyo cee fo kulu
kuna, dé a to a do se a ma a tatabu ka a susum zana
haika iri dom na a senni tg, dé a bing su ba hini ka a
tatabu ka a susum se a 'n ciba a ga ka ci Alloohu

1 Kaba goota ka ga borao bisa cifa koo to kaba tonni bii do.

Akbar. Npa Maka toyo ymene kdba kooliyo kuna n
baa haru bdro ma kooliyo cee hinza sinte te nna
caacaara - nna nd saasdayo dirau kuna koo cee
kaliyo maanani nna cere tamma tamma - .

Zana ka n baa Maka toyo nmene kdba kooliyo cee
iye di kulu kuna harubdro ma a kamme kamme
gumd(1) ka tere a mo honne (umura teyo tunnu ma
su gu a daabuyo): Kamme kdyo batume di nd : a ma
a umura teyo tunnu ka a daabuyo a gda bdnro do ga
di pmene binni binni dam a kamme gumo fata kuna
ka a meemee hinka teke a kamme w) jese wala
bdnrpo.

Nna n baa Irikpe Maa ceyo nna A npmaareyo
tuutuuma kooliyo cee heiyo kulu kuna.

Kaba kooliyo kuna pmaareyo fo si ka a fisouyo
nna, ya nd Irikpe Maa ceyo o si kd a fisouyo nna ;
nmaareyo nna Irikpe Maa ceyo kdayo n ci Kdba
kdolikpe se sauci nd a tg, a 'n du koo ci, kooliyo fo
kulu kuna, goota hinka binni (kdba goota ka a
cibayo Yamani ganna do kamme: ar-ruknu al-
yamaanii nna tonni bii goota) :

T e 185 A 55T b A5a LT 8 e 35

{Rabbanaa aatinaa fii ad-dunyaa hasanatan wa
fii al-aahiroti hasanatan wa kinaa azaaba an-naari}

(Iri Norukpe, N ma iri no ihenno duuniya kuna ka
yei ka iri no ihenno laahara kuna ka iri sari nna ning
nmene azaaba) [Al-bakara: 201] ; domi zapa ya teyo

1 za jése wala hali kamme hinzeyo.




ka za Andebi do (Irikp€ ma a f3 ka a sdabu ka a
yénni).

A 'n kooliyo iyénte bdnno wi nna tonni bii
tatabuyo nna a susumyo dé zana ya ba bara sauci
aw a 'n ciba a ga koo ci Alloohu Akbar zana haikaa
iri na a kpaare te za banna. Dé a beeni kaba kooliyo
a ma a tungu daabunte di yeeti ka daabu, ka a teke
a jese wala hinka ga , a mee mee hinka mo tekeyo a
jenne ga.

6. Kaba kooliyo béeniyo banna a 'n rakaa hinka
jingari Makoomu Ibrahima banna dé (jingariyo
nindi do) bara sauci, dé bine a na hini ka n jingari
nindi do a ma n jingari jinjire di kuna bia mani.
Rakaa hinka di jingariyo kuna faatiha couyo banna

€1 05l 8

a 'n {Kul yaa ayyuha al-kaafiruun 1} cou [Al-

kaafiruun : 1] rakaa sinte kuna, nna
€150 a0 5 08

{Kul Huwa Alloohu Ahad 1} [Al-ikhlaas: 1] rakaa
hinkante kuna, nya di ya bisayo. Dé bine a na suura
hinka foyo nymaaniyo cou taali si. Sda di rakaa hinka
di sallamayo banna a 'n kpei tonni bii di tatabu nna
a kamme gumo dé zana ya teyo ba bara sauci.
Dendeniyo nna andebi kuna , n baa zamzam hari
hamyo kdba kooliyo nmene rakaa hinka di jingariyo
banna, dé zana ya teyo ba bara sauci.




7. A banna a 'n kpei Sofaa gure do ka a kaaru, aw
a 'n kéi a kosg, ama a kaaruyo ya bisayo dé a kaaruyo
di ba bara sauci . A 'n sinti nna Sofaa gure ka ci
sintiyo do di : iri sinti nna haika Irikpe sinti nna, saa
di a ma Irikpe Megecing wd cou :

€A e e s p0all Wl )

{Inna as-sofaa wa al-marwata min shaaairi
Allaahi...}

«Lalle nd ka (gure hinka) as-Sofaa nna Marwa
gono Irikpe pmene adiini séda batume kpaare
nmene kuna nd...» [Al-bakara : 158]

Zana haika Andebi te (Irikpe ma a f3 ka a saabu
ka a yéenani) , sda di a 'n ymaare ka Irikpe z€m cée
hinza,
ahjm\\ﬂd\\}smm)).\sm\)ﬁ\m\ ‘m\wd\‘j‘)ﬁ\m\)ﬁm"
25 0 ) A Y ‘}Mgwdsg;ﬁ}w\ujﬂd\u‘qu\z

"33 5 DAY 5A 5 e Hiaiy e SAl
"Alloohu Akbar Alloohu Akbar, laa ilaaha illaa
Alloohu, Alloohu Akbar Alloohu Akbar wa lillaahi al-
hamdu, laa ilaaha illaa Alloohu'Wahdahuu laa
shariika lahuu, lahuu al-Mulku wa lahuu al-Hamdu
wa Huwa alaa kulli sheyin Kodiir, laa ilaaha illaa
Alloohu Wahdahuu anjaza wadadahuu, wa nasoro
abdahuu, wa hazama al-ahzaaba Wahdahuu"

Irikpe ya Bayo ka Bisa Irikpe ya Bayo ka Bisa, kpei
fa si ka a hima n ma bdota ymaa a s€ nna cimi faase
Irikpe, Irikpe ya Bayo ka Bisa Irikpe ya Bayo ka Bisa




, saabuyo kulu bara Irikpe nmene nd, kpei fo si ka a
hima 1 ma bdota nmaa a se nna cimi faase Irikpe, A
Folonku, A si nna wece, A nmene nd Kpeitére
Kubeénte, kp&ne A nmene nd saabuyo kulu, Nna ya
gonna yiiko hé&i kulu bdnno , kpei fo si ka a hima n
ma bdota nmaa a s nna cimi faase Irikpe, A Folonku,
A na A nmene alkawali toyani, ka A tdm téemako, ka
ibergyo zamaa margungyo nmaa honnu A Falonku,
A banna a 'n nmaareyo ka Irikpe soukakdawa a se
te. A 'n yéi ka Irikpe Maa ceyo nna nmaareyo di te
ka yaara cée hinza koo mdojing noyo kdba do
kamme , zana ya nd Andebi teyo (sunna) (Irikpe ma
a f3 ka sdabu ka 4 yéenani) . A banna a 'n zimmu (z3
sofaa gure di ga) koo dira koo kpee Marwa gure do
hali a 'n to séda sinte do; nindi harubdrd cere ma
saasaa a dirou di kuna hali a 'n to séda hinkante do.

weibdrd nya cere, n nd a no hini a 'n saasa a dirou
di kuna; (domi Andebi hadiisiyo na zana ya teyo
ciba - Irikpe ma a f3 ka a sdabu ka a yéenani - ya nd
bine sahaabi weibdrdyo - Irikpe ma yarda nna nla -
na te ya), nna kp&ne ka a bara funtu nd. Abannaa'n
dira ka kpee Marwa gure kaaru aw a 'n k&i a kosg,
ama a kaaruyo ya bisayo dé a bara a s€ sauci. Saa di
haika a ci nna haika a te Sofaa gure do di a ma a taka
ci ka a te Marwa gure bdnoo do - (faase ka a su ba
yaara ka aaya ka a cou sofaa gure do di cou,yand a
su ba yaara ka ci : ir sinti nna haika Irikpe sinti nna)

1 Muslim y4a na hadiisi di ta lamba (1218) do.

. A" n te ya cée iye; a huinuyo sofaa gure do ka kpee
marwa gure do cée o nd ya, a hunuyo marwa gure
do ka yéi sofaa gure do bdyoo cée fo gmaanit nd ya
kpéne, Warika a na (safaa gure nna marwa gure
binni) dirou di te kaarumi bdnnpo taali si, a seki dé
teyo zana ya bukaata gono . N kani ka baa a 'n Irikpe
Maa ceyo nna nmaareyo kaayo Irikpee soukakaawa
a se teyo bayani, nna a mo geiyo koo mooruyo nna
ziibi béeri nna iceene kulu.

Dé biné a na sofaa nna marwa binni dirou di te
zam koo geiyo bdnnd npa di boyoo te. Dé sofaa nna
marwa dirou di kibe , harubdro ma a bdnn hamini
kulu cobu koli koli aw a ma a kulu zobu ka kooli ,
ama cobuyo koli koli ya bisayo.

Dé du ka a nmene Maka toyoo maaniyo nna Haji
teyo wakati n), a hamini di zobuyo ya bisayo a sg;
domi a 'n duwa ka a bdnnd hamini cinni cobu koli
koli haji kuna. Weibdr) npa cere ma a bonyd hamini
kumma ka kamme hinze dobu mee mee zaka kanti a
kuna aw zaka k& a harta ya. Dé warka a na umura
teyo niiya za na haikdayo n na n ci kiteg w) kulu tg,
a nmene umura teyo beeni nd ya . Sdabuyo kulu
gono Irikpe se nd. Saa di haikdayo n dom hénnu a se
umura teyo niiya zayo banna kulu bere ka ci a sg
halali. (Andebi - Irikpé ma a f3 ka a sdabu ka a
yéenani - na rakaa hinka jingari umura teyo béeniyo
banna, a s€, warika a baa ala ma te zapa ala)

{ Lalle n3 ka Irikpe diya meecingyo nna a gheiyo
nna a haaliyo kuna dendeniyo haya henno gono noo
sg, warika kulu a gu Irikpe nna Hanu Kokdro
kamuna koo hini Irikpe Maa ceyo tuutuuma se 21}.
[Al-ahzaab : 21].

Irikpe ma gamu henno te iriyo nna iri nyanze
alsilaama cinniyo se nna A nmene adiini fahimayo
nna cée kdnyiyo a ga, A 'n yéi ka ta bdrd kulu st ;
domi Nna Irikpe K4 A Geiyo yaa Bara Kpei Gomini
Tuutuukpe K4 A Hini Noyo.

Irikpe ma A tdm nna A diya iri nmene andebi
Muhammadu f3 ka & sdabu ka a yéenani, nna a fuu
boroo nna a kpaasiyo nna a ganakpeeyo kaayo n gu
a gana ganayo henno jaasante hali ka kpee Garau
Bannayo Hene .

Adiini Sariayo Hukumusiyo Ciikpe Saudiya
Ganna Kusum kuna , nna Beikpe Harukusuyo
nmene Igbe nna Beiyo Céeji Céejiyo nna Adiini
Sariayo Hukumusiyo Ciyo Bdnnd (dom kuna) Abdul
Aziz bnu Abdullahi bnu Baz - I rikpe ma maa a sisibi

